
	Nì sī si̿-gáing gâ̤ îng: îng lâ̤ mǎu mī-dàu tiāu, nī-di̿ gu̿ ŏ̤ gěng nī? hē-mṳě mǎu-sǎ̤, lâ̤ hǎu diú da̿u ngṳē-bíng, nă nêng nŏ̤-tiāu.
	Ní sī si̿-gáing gâ̤ guáng. Sêng kṳé da̿u súing ciōng cǒng mài ko̤̿ng-dă̤-diū.
	Nêng bo̿ng dáing, iǎ ēng sī ga̿ da̿u mì-dě à, dú sī ga̿ da̿u dáing-dǒ ciōng-bíng-di̿, ciū cia̿u-dă̤ cì chio̤̿ gâ̤ nêng.
	Iŏ̤ng-gă̤-sĭ iǎ niōng nà nì gâ̤ guáng cia̿u da̿u nêng mīng-chîng, nă gṳ̀ chū-gi̿ng nì ciáng gâ̤ ǎing-gēng, ciū gṳ́ ě̤ng-iāu nă nì tíng ciōng gâ̤ Dá.
	Ēng niōng siǒng uòi lâ̤, sī niōng miè-tiāu lṳ̆-huă iáu síng-dí gâ̤ sṳ́: uòi lâ̤, ēng sī niōng miè-tiāu iŏ̤ng sṳ́, sī niōng iŏ̤ng sṳ́ iǔ gi̿ng-hāu.
	Uòi ì-cài iáu nì uā, Tíng dī gu̿ ēng-nǎing sáing hi̿-tiāu, lṳ̆-huă cì dǎng cì uà cǒng mài hi̿-tiāu, dú ŏ̤ gi̿ng-hāu.
	Iŏ̤ng gáu-dō nêng gâ̤ dī, lâ̤ iǔ nêng nà cì-iōng děng siǎu gâ̤ do̤̿ng mǎu iàu-gěng tiāu, ǐ iŏ̤ng-gă̤-sĭ háu nêng, da̿u tíng gŏ ǒ̤ hǎng gṳ̀ ca̿ děng siǎu gâ̤: lâ̤ iǔ nêng í-diū iǒ̤ng gáu-dō gâ̤ dī ǐ iŏ̤ng-gă-sĭ háu nêng, da̿u tíng gŏ ŏ̤ hǎng gṳ̀ ca̿ duōi gâ̤.
	Uòi iáu nì uā, Nì ngī gâ̤ ǎing-gēng lâ̤ mài iâng-gua̿ nāng-sṳ́ nêng, iáu Huă-lī-so̿ nêng ngī gâ̤ ǎing-gēng, nì cǒng mài nì tíng gŏ.
	Nì tia̿ng-nī-gi̿ng iǔ gáu-dō gǔ-sî-hē nêng gâ̤ dī, gō̤-uā, Ēng gǒ̤ng huōi-sǐ nêng: huōi-sǐ nêng gâ̤ mài mǐng-tiāu bāing-cò:
	Lâ̤-sī uòi iáu nì uā, lâ̤ iǔ nêng hǒ-lă hiáng-dī, iǎ mài mǐng-tiāu bāing-cò, lâ̤ iǔ nêng mā hiáng-dī, Kiáng gŏ-tê, mài mǐng-tiāu nă nêng so̿ng da̿u gúing-dǒ̤ng, mā hiáng-dī Háng pó, mài mǐng-tiāu dī-ngṳ̀ gâ̤ hǒ.
	Gu̿-chu̿ nì da̿u ci̿-dǔing hṳ̿ing mî-dī, séng-di̿ gi̿ kǐ lâ̤ hiáng-dī iáu nì iǔ iǔ-ki̿,
	Ciū nà nì gâ̤ mî-dī ga̿ hā dǔing mīng-chîng, sáing ko̤̿ iáu hiáng-dī uǎ-tiāu, hē-mṳě cuo̿i lâ̤ hṳ̿ing nì gâ̤ mî-dī.
	Iǔ nêng niōng ga̿u nì, gu̿ da̿u diō̤-di̿ iáu nì câi giǎng,

